
DAVLAT XARIDLARINI 
TAKOMILLASHTIRISHDA 

BYUDJET MABLAG‘LARIDAN 
SAMARALI FOYDALANISHNING 

MOHIYATI VA ZARURLIGI
Raximjonov Kamronbek Ilxomjon o‘g‘li

TDIU mustaqil tadqiqotchisi, “IIV harbiy qism xizmat boshlig‘i”

Annotatsiya: Budjet va budjetdan moliyalashtiriluvchi tashkilotlarida davlat xaridlarini amalga oshirishda budjet mab-
lag‘laridan samarali foydalanish va korrupsiyaning oldini olish bugungi kundagi moliyaviy tizimni tubdan isloh qilishni, 
davlat xaridlari sohasida ilmiy izlanishlarni oshirishni talab qiladi. Budjet mablag‘laridan samarali foydalanishda budjet 
korxonalarini sifatli va arzon mahsulotlar bilan ta’minlash bugungi kunning dolzarb masalasi bo‘lib qolmoqda.

Shuningdek, davlat va korporativ xaridlarini takomillashtirish bugungi kunning dolzarb masalasi ekanligi bo‘yicha xulosa, 
taklif va amaliy tavsiyalar ishlab chiqildi.

Kalit so‘zlar: davlat va korporativ xaridlar, davlat moliyasi, budjet mablag‘larini nazorat qilish, investitsion muhit, 
rejalashtirilgan xarajatlar, elektron tijorat. 

Abstract: Effective use of budgetary funds and prevention of corruption in the implementation of public procurement in 
budgetary and extra-budgetary organizations requires a deep reform of the modern financial system, increasing scientific 
research in the field of public procurement. 

With the effective use of budgetary funds, the provision of budget enterprises with high-quality and affordable products 
remains an urgent issue today.

Key words: Government and corporate procurement, public finance, control of budget allocations, investment climate, 
planned expenditures, e-commerce. 

Аннотация: Эффективное использование бюджетных средств и предотвращение коррупции при осуществлении 
государственных закупок в бюджетных и внебюджетных организациях требует глубокого реформирования совре-
менной финансовой системы, увеличения научных исследований в области государственных закупок. 

При эффективном использовании бюджетных средств обеспечение бюджетных предприятий качественной и 
доступной продукцией остается актуальным вопросом на сегодняшний день.

Ключевые слова: Государственные и корпоративные закупки, государственные финансы, контроль бюджетных 
ассигнований, инвестиционный климат, плановые расходы, электронная коммерция. 

K I R I S H
Bugungi kunda davlat xaridlarini amalga oshirishda budjet mablag‘laridan samarali foydalanish va moli-

yalashtirishning iqtisodiy mohiyatini yanada aniqroq tushunishimiz uchun uni milliy iqtisod bilan bog‘lab tadqiq 
etishni talab qiladi. Budjet mablag‘laridan samarali foydalanishda budjet korxonalarini sifatli va arzon mahsu-
lotlar bilan ta’minlash bugungi kunning dolzarb masalasi bo‘lib qolmoqda. 

Ma’lumki, budjet korxonalarini moliyalashtirishda iqtisodiyotni jadal va barqaror rivojlanishini ta’minlash, 
davlat xaridlarini soddalashtirish, oldi-sotdi jarayonida ichki va tashqi omillarni shuningdek inson omilini chek-
lash rivojlanayotgan davlatimizda korrupsiyani oldini olishga va raqobatni rivojlantirishga imkon yaratadi.
A D A B I Y O T L A R  T A H L I L I  V A  M E T O D O L O G I YA

Ushbu tadqiqot ishi mamlakatimizda budjet tashkilotlarida davlat xaridlarini takomillashtirish va budjet 
mablag‘laridan foydalanishda korrupsiyani oldini olish yo‘nalishlariga muvofiq bajarilgan. Shuningdek, mam-

lakatimizda davlat xaridlarini elektron tizimga o‘tkazilishi munosabati bilan yuzaga keladigan texnik muam
molarning oldini olishda budjet mablag‘larini sarflanishida elektron nazorat qilish tizimini rivojlantirishning 
nazariy-metodologik asoslari bo‘lib xizmat qiladi.

Davlat xaridlarini takomillashtirish va budjet mablag‘laridan samarali foydalanishning nazariy jihatlarini 
tadqiq etishda xorijlik olimlar V. A. Ovchinskiy, L. M. Davletshina, V. S. Gladkov, L. V. Andreyeva, A. A. Xramkin, 
A. A. Demin va boshqalarning ilmiy ishlarida o‘rganishimiz mumkin. Xususan, mahalliy olimlar T. S. Malikov 
D. X. Pulatov, U. A. Burxonov, B.  I. Nurmuxamedova, Z. X. Sirojiddinova, A. K.  Ibragimov, N. X. Haydarov, 
S. U. Umurzakovlarning ilmiy ishlarida davlat moliyasini boshqarish va budjet mablag‘larini nazorat qilish, shu
ningdek, davlat va korporativ xaridlarni takomillashtirish masalalari tadqiq etilgan. 

Olib borayotgan tadqiqot ishimizda bir qator ilmiy izlanish uslublaridan foydalanilgan. Jumladan, umum-
lashgan iqtisodiy tahliliy metodika, statistik-analitik tizimli tahlil olib borish, tizimli qiyosiy taqqoslama tahlil 
kabilar bunga misol bo‘la oladi.

M U H O K A M A
Davlatning farovon kelajagi, uzluksiz va samarali faoliyati uchun o‘z navbatida tovarlar, xizmatlar va ishlar 

bilan o‘z vaqtida ta’minlab turishni talab etadi. Ushbu xarajatlar, eng avvalo mamlakat iqtisodiyotini rivojlan-
tirish uchun turli tarmoqlarga investitsiya kiritishga, aholining turmush darajasini ko‘tarishga hamda ijtimoiy 
vazifalarni bajarishga qaratilgan. Xususan, mamlakatni boshqarish, mudofaani salohiyatini oshirish kabi 
aniq maqsadlarga yo‘naltirilgan, rejalashtirilgan xarajatlardan iborat bo‘ladi. O‘zbekiston Respublikasi huku-
mati tomonidan yuqoridagi ko‘rsatilgan masalalarni xal etishga katta e’tibor qaratilib, davlat xaridlarini amalga 
oshirishda ishtirok etuvchi barcha subyektlar ishtirokida, davlat xaridi jarayonining mexanizmlarini hamda uning 
huquqiy asoslarini takomillashtirish bo‘yicha faol ish olib borilmoqda. Davlat xaridi tizimini boshqarish bo‘yicha 
tizimli yondashuvga bo‘lgan talab hamda davlat xaridi iqtisodiyotning ayrim sohalariga ta’sir etuvchi mexanizm 
sifatida foydalanish strategiyalari tubdan o‘zgartirildi va yangicha tizim shakllantirildi. Bu esa, o‘z navbatida, 
xalqaro miqyosda, muntazam ravishda budjet mablag‘larini yuqori natijadorlik asosida boshqarish borasida 
ilmiy ishlar olib borishni taqozo etadi. 

Davlat xaridlarining asosiy maqsadi tizimning shaffofligini ta’minlash hamda uni yanada takomillashtirish 
hisobiga korporativ buyurtmachilar, shu jumladan strategik ahamiyatga ega bo‘lgan xo‘jalik jamiyatlari va kor
xonalar mablag‘larining maqsadli sarflanishini ta’minlash hamda samaradorligini oshirishdir.

Davlat va korporativ xaridlar tizimini yanada isloh qilish, innovatsion texnologiyalar hamda ilg‘or xorijiy 
davlatlar tajribalarini joriy etish orqali davlat xaridlari samaradorligini oshirishga qaratilgan masalalar ushbu tad-
qiqot ishining dolzarbligini belgilaydi. O‘zbekistonda so‘nggi yillarda budjet-soliq tizimida amalga oshirilayotgan 
islohotlar, xususan, budjet mablag‘larining maqsadli sarflanishi ustidan qat’iy nazorat o‘rnatish va uni kuchayti-
rish, bu jarayonning ochiqligi va shaffofligini ta’minlash davlat siyosati darajasidagi muhim masalalardan biriga 
aylanib ulgurdi. Xususan, budjet mablag‘laridan foydalanish jarayonida yuzaga kelayotgan turli xil noqonuniy 
pul aylanmalarining oldini olish, o‘z navbatida, “Budjet mablag‘laridan samarali foydalanish tizimini yanada 
takomillashtirish zarurligi va budjet hisobidan mablag‘ ajratiladigan har qanday dastur yoki loyihaning sifat 
va miqdor ko‘rsatkichlaridan iborat bo‘lgan, natijaga yo‘naltirilgan indikatorlari bo‘lishi kerak” degan fikrni 
Prezidentimiz alohida ta’kidlab o‘tganlar1. Shuningdek, davlat va korporativ xaridlar jarayonini bugungi kun 
talablariga mos ravishda takomillashtirib borish dolzarb masalalardan biri bo‘lib qolmoqda. Mamlakat budjeti 
mablag‘laridan samarali foydalanish ularning natijadorligini oshirish va mavjud moliyaviy tizimni shakllantirish, 
uni barqarorlashtirish iqtisodiy o‘sishning asosiy shartlaridan biridir. Davlat xaridlari davlat moliyasi tizimining 
rivojini ta’minlashda muhim ahamiyat kasb etib, bir tomondan budjet sohasi samaradorligiga, ikkinchi tomondan 
esa, davlat budjeti mablag‘larining maqsadli natijadorligiga to‘g‘ridan-tog‘ri ta’sir ko‘rsatadi. Davlat xaridlarini 
belgilangan normativ-meyoriy hujjatlarda belgilangan tartiblarda amalga oshirilishi mamlakatning strategik 
maqsadlari, vazifalari va rivojlantirish davlat dasturlarini o‘z vaqtida amalga oshirilishini hamda davlat tashki
lotlari tomonidan ko‘rsatiladigan xizmatlarning sifatli va to‘liq bo‘lishini kafolatlaydi.

Davlat budjeti davlatning markazlashgan pul mablag‘lari bo‘lib, u daromad manbalari va ulardan olinadigan 
daromadlarni, xarajatlar miqdori va yo‘nalishini aks ettiradi. Davlat xarajatlarining tarkibiy qismi sifatida davlat 
xaridlari bilan birgalikda davlatning vazifa va funksiyalarini amalga oshirishning asosiy vositalaridan biri hisobla-
nadi. Respublikamizda davlat xaridlari tizimini shakllantirish va takomillashtirish maqsadida mazkur ishlarga 
katta miqdorda o‘zgartirish va tuzatishlar kiritilmoqda. 

Dunyodagi ko‘plab mamlakatlar singari O‘zbekiston Respublikasida ham davlat xaridi tizimini isloh etishga, 
xaridlarni elektron tarzda amalga oshirishga katta e’tibor qaratilmoqda. Elektron savdolarni juda tez sur’atlarda 
o‘sishiga internet, telemuloqot va axborot texnologiyalari juda ham rolni o‘ynamoqdalar. 

1	 Mirziyoyev Sh. M. O‘zbekiston Respublikasi Prezidentining 2019-yil uchun mo‘ljallangan eng muhim ustuvor vazifalar haqidagi Oliy 
Majlisga Murojaatnomasi. http://uza. uz/. 28.12.2018

Hukumat tomonidan xarid jarayonlarini shaffofligini ta’minlashga qaratilgan, xaridni amalga oshirishda 
inson omilini cheklovchi elektron xaridlardan keng foydalanish yo‘nalishlari bo‘yicha qator hujjatlar qabul qilin-
moqda.

Davlat xaridlari tizimining shaffofligini ta’minlash hamda uni yanada takomillashtirish hisobiga korporativ 
buyurtmachilar, strategik ahamiyatga ega bo‘lgan xo‘jalik subyektlari va korxonalar mablag‘larining maqsadli 
sarflanishini ta’minlash hamda samaradorligini oshirish, davlat xaridlari jarayoniga tadbirkorlik subyektlarini 
keng jalb qilish maqsadida davlat xaridini elektron tarzda tashkil etish asosiy istiqbolli yo‘nalish hisoblanadi.

O‘zbekiston Respublikasida ushbu sohada huquqiy bazani shakllantirish maqsadida qator qonunlar qabul 
qilindi, jumladan:

■	 O‘zbekiston Respublikasining 2022-yil 12-oktabrdagi "Elektron raqamli imzo to‘g‘risida"gi Qonuni, 
O‘RQ–793-son;

■	 O‘zbekiston Respublikasining 2022-yil 29-sentabrdagi "Elektron tijorat to‘g‘risida"gi Qonuni O‘RQ–
792-son;

■	 O‘zbekiston Respublikasining 2004-yil 29-apreldagi "Elektron hujjat aylanishi to‘g‘risida"gi Qonuni, 
O‘RQ 611-ii-son;

■	 O‘zbekiston Respublikasining 2019-yil 1-noyabrdagi "Elektron hujjat aylanishi to‘g‘risida"gi Qonuni, 
O‘RQ–578-son;

■	 O‘zbekiston Respublikasi Vazirlar Mahkamasining 2016-yil 2-iyundagi “Elektron tijoratda bitimlarni 
amalga oshirish tartibini yanada takomillashtirish chora-tadbirlari to‘g‘risida”gi 185-son qarori;

■	 O‘zbekiston Respublikasi Prezidentining 2019-yildagi 5-dekabrdagi “Davlat xaridlari tizimini yanada 
takomillashtirish va davlat xaridlari jarayoniga tadbirkorlik subyektlarini keng jalb qilish chora-tadbirlari 
to‘g‘risida”gi PQ–4544-son qarori va boshqalar.

Elektron savdolarda ishtirok etish buyurtmachilar va yetkazib beruvchilar uchun birdek foydalidir. Jumladan:
●	 barcha ishtirokchilarni qiziqtirgan savdoni topishning qulayligi;
●	 elektron auksion savdolarida ro‘yxatdan o‘tish va ishtirok etishning bepulligi; 
●	 hujjatlarni tayyorlashda xarajatlarning minimallashtirilganligi;
●	 bir necha marotaba narx taklif etish imkoniyati;
●	 yetkazib beruvchilar o‘rtasida huquqlarning tengligi;
●	 adolatli raqobatning mavjudligi;
●	 davlat buyurtmalarida ishtirok etish imkoniyatining kengligi;
●	 davlat xaridlari sohasida korrupsiyaning oldini olish;
●	 dunyoning istalgan joyidan turib savdolarda ishtirok etish imkoniyati mavjudligi;
●	 elektron tizimga internet orqali kirish imkoniyati mavjudligi sababli inson resurslari va ish vaqtini tejash 

imkoniyatlari mavjudligi.

N A T I J A
Bugungi kunda bir qator iqtisodchi va olimlarning fikriga ko‘ra rivojlangan mamlakatlarning iqtisodiyotini 

rivojlantirish va aholi farovonligini ta’minlashning asosiy omili bu – yashirin iqtisodiyotni oldini olish va iqtisodi
yotni raqamlashtirishdir. Iqtisodchilar yana shuni ham qayd etishadiki, bunda korrupsiyaning oldini olish muhim 
o‘rin tutadi. 

Davlat xaridlari tizimini elektronlashtirish avvalambor budjet mablaglarini samarali sarflanishiga, shuning
dek davlat buyurtmachilari va davlat xaridlari tizimida ishtirok etadigan tadbirkorlik subyektlarining mablag‘larini 
moliyaviy xavf-xatarlardan himoya qilish tizimini kuchaytirishga olib keladi.

X U L O S A
Budjet mablag‘larini samarali sarflash har bir davlatning eng muhim masalalardan biri hisoblanadi. Bu 

masalalar yechimini topishda davlat xaridlari jarayonini takomillashtirish yuzasidan ishlab chiqilgan qonun va 
qarorlar muhim ahamiyat kasb etadi. Shu bilan birga, davlat xaridlarini amalga oshirishda mas’uliyatsizlikka yo‘l 
qo‘yganligi uchun tovar (ish, xizmat) yetkazib beruvchilarga nisbatan undiriladigan jarima miqdorining kichikligi 
tovarlarni (ishlarni, xizmatlarni) xaridorlarga o‘z vaqtida va belgilangan tartibda yetkazib berishda qator muam
molarni keltirib chiqarishi mumkin. Belgilangan talablarga muvofiq kichik biznes va xususiy tadbirkorlik sub-
yektlarini davlat tomonidan qo‘llab-quvvatlash, bu sohada davlat tashkilotlarining uzluksiz va samarali faoliyat 
yuritishi davlat va korporativ xaridlar jarayoniga mutasaddi tashkilotlar vakillarini jalb etish orqali ta’minlanadi .
Adabiyotlar/Literatura/References:
1.	 O‘zbekiston Respublikasining 2021-yil 22-apreldagi “Davlat xaridlari to‘g‘risida”gi O‘RQ–684-son Qonuni.
2.	 O‘zbekiston Respublikasi Prezidentining 2018-yil 27-sentabrdagi PQ–3953-sonli Qarori.
3.	 O‘zbekiston Respublikasi Prezidentining 2019-yildagi 5-dekabrdagi “Davlat xaridlari tizimini yanada takomil-

